
Сіздердің қарауларыңызға:
Бірінші, Елдің 2021-2025 жылдарға арналған әлеуметтік-экономикалық даму болжамы;
Екінші, «Қазақстан Республикасының Ұлттық қорынан       2021 - 2023 жылдарға арналған кепілдендірілген трансферт туралы» Заң жобасы енгізіліп отыр.
1. Елдің 2021-2025 жылдарға арналған әлеуметтік-экономикалық даму болжамы мынадай факторларды ескере отырып әзірленді:
1) 2019 жылғы жалпы ішкі өнім бойынша есептік статистикалық деректер және ағымдағы жылдың қаңтар-шілдедегі экономиканың даму қорытындылары;
2) Әлемдік экономиканың өсуі бойынша халықаралық қаржы ұйымдарының жаңартылған болжамдары. Коронавирус пандемиясы аясында ағымдағы жылы әлемдік экономика 4,9%-ке төмендеп, 2021 жылы 5,4%-ке дейін өседі деп күтілуде;
3) Әлемдік тауар нарықтарындағы үрдістер. Халықаралық қаржы ұйымдарының 2021-2022 жылдарға арналған мұнай бағасына консенсус-болжамы бір барреліне тиісінше 45 және 55 долларын құрайды.
Анықтама: ағымдағы жылдың 7 айының қорытындысы бойынша Brent маркалы мұнай бағасы бір барреліне 41 долларды құрады.
Сыртқы және ішкі жағдайларға ескере отырып, Қазақстан экономикасын дамытудың 2021-2025 жылдарға арналған 3 ықтимал сценарийі әзірленді.
Бұл – базалық, оптимистік және пессимистік сценарий.
Жалпы ішкі өнімнің орташа жылдық өсімі базалық сценарийде 4,0%-ті,  оптимистік –  4,5-ті, ал пессимистік сценарийде 3,0%-ті құрайды.
Консервативті тәсілді ескере отырып, бюджеттік жоспарлау үшін базалық сценарий анықталды. 
Базалық сценарийде жалпы ішкі өнімнің нақты өсуі 
2021 жылы 2,8% деңгейінде болжанып отыр. 2025 жылы ол 4,6%-ке жетеді.
Номиналды жалпы ішкі өнім 2021 жылы 76,7 трлн. теңгені, ал 2025 жылы – 104,8 трлн. теңгені құрайды.
2021 жылы мұнай өндіру 86 млн. тоннадан 2025 жылы 100,7 млн. тоннаға дейін өседі. 
Барлық базалық салаларда оң өсу күтілуде.
Өңдеу өнеркәсібі жылына орта есеппен 6,7%-ке өсіп, кен өндіру өнеркәсібіне қарағанда озық қарқынмен өседі. Кен өндіру өнеркәсібіне өсім 2,9% деңгейінде болады. Орташа жылдық өсу қарқыны ауыл шаруашылығында - 6,2%,  саудада - 5,5% құрайды.
Тауарлар экспорты 2021 жылы 41,4 млрд. долларды құрап, 2025 жылы 51,5 млрд. долларға дейін ұлғаю күтілуде. Импорт 2021 жылғы 36,3 млрд. доллардан 2025 жылы 37,8 млрд. долларға дейін өседі.
2021-2023 жылдарға арналған үшжылдық бюджетті қалыптастыру кезінде келесі болжамды параметрлер қолданылды. 
1) Жалпы ішкі өнімнің 2021 жылы 2,8%, 2022 жылы 3,7% және 2023 жылы 4,6%-тік нақты өсуі. 
2) 2021-2022 жылдары инфляция 4-6%, 2023 жылы 4-5%.
3) Мұнай өндіру көлемінің 2021 жылы 86 млн. тонна, 2022 жылы 89,6 млн. тонна және 2023 жылы 100,8 млн. тонна деңгейінде болуы. 
4) Консервативті тәсілді ескере отрып, 2021-2023 жылдары мұнай бағасының бір барреліне 35 доллар деңгейінде алынды.
Макроэкономикалық болжам негізінде                                            2021 –  2023 жылдарға арналған бюджет параметрлерінің болжамы әзірленді.
Республикалық бюджеттің кірістері (трансферттерді есепке алмағанда) 2021 жылы 6 926 млрд. теңгені, 2022 жылы – 8 566 млрд. теңгені, 2023 жылы – 9 217 млрд. теңгені құрайды.
Бюджет тапшылығын 2021 жылы ЖІӨ қатысты                              3,4% деңгейінде белгілеп, кейіннен 2022-2023 жылдары сәйкесінше  ЖІӨ қатысты 2,5 және 2,1%-ға дейін төмендету   ұсынылады.
Осы аталғандарды ескере отырып, республикалық бюджеттің шығыстарын 2021 жылы – 14 049  млрд. теңге,     2022 жылы – 13 873 млрд. теңге және 2023 жылы – 13 889  млрд. теңге көлемінде болжануда.
2. Ұлттық қордан республикалық бюджетке берілетін кепілдендірілген трансферт 2021 жылы 2 700 млрд. теңге, 2022 жылы 2 400 млрд. теңге, 2023 жылы 2 200 млрд. теңге мөлшерінде белгіленді.
Кепілдендірілген трансфертті әлеуметтік міндеттемелерді қаржыландыруға бағыттау ұсынылады.
Осыны ескере отырып, Сіздердің қарауларыңызға «Қазақстан Республикасының Ұлттық қорынан                                   2021 - 2023 жылдарға арналған кепілдендірілген трансферт туралы» Заң жобасы енгізіліп отыр.
Жалпы, әлеуметтік-экономикалық даму болжамы макроэкономикалық тұрақтылықты сақтауға және нәтижелі жұмыспен қамтуға, сонымен қатар ұлттық экономиканы тұрақты және сапалы дамытуға бағытталған.

